MUZIČKA AKADEMIJA





                          S A R A J E V O

Broj: 02-1-543/6-08
Sarajevo, 25.06.2008.


U skladu sa članom 70. stav 1. tačka 4. Zakona o visokom obrazovanju- prečišćemi tekst ("Službene novine Kantona Sarajevo",9/07)  i člana 189. Pravila Muzičke akademije - Novi prečišćeni tekst i opšte Odluke Senata Univerziteta u Sarajevu, Nastavno – umjetničko vijeće vijeće Muzičke akademije na sjednici održanoj 25.06.2008. godine donijelo je:

Odluku o kriterijima i mjerilima za 

utvrđivanje redosljeda prijema kandidata za upis u

I godinu studija na Muzičku akademiju u Sarajevu

član 1.


Ovom odlukom utvrđuje se kriteriji za bodovanje i upis kandidata u I godinu studija na Muzičku akademiju u Sarajevu od šk. 2008/2009. godini.

član 2.


Rangiranje kandidata i prijem studenata u I godinu studija vršit će se u zavisnosti od broja bodova koje kandidat osvoji:

· Općeg upjeha;

· Uspjeha iz pojedinih predmeta značajnih za odgovarajući odsjek;

· Rezultata postignutih na kvalifikacionom ispitu;

· Rezultata ostvarenih na takmičenjima iz predmeta relevantnih za određen odsjek;

· Posebnog priznanja "Učenik generacije".

Prijemni ispit za predmete koji se polažu pismeno, ispit će se vršiti testom ili drugom formom u ovjerenom duplikatu od čega jedna kopija ostaje visokoškolskoj ustanovi a druga kandidatu.

član 3.


Broj bodova po osnovu općeg uspjeha iznosi maksimalno 40, a utvrđuje  se tako da se prosječne ocjene iz svih predmeta u svim razredima, zaokružena na jednu decimalu, pomnože sa 8.

član 4.


Broj bodova po osnovu pojedinih predmeta značajnih za određeni Odsjek iznosi maksimalno 20, a utvrđuje se tako da se prosječna ocjena iz relevantnih predmeta iz svakog razreda sabere.


Za kandidate koji su završili srednju muzičku školu relevantni predmeti po odsjecima su:

Odsjek za kompoziciju 

Predmeti: solfeđo, klavir, harmonija

Odsjek za dirigovanje
Predmeti: solfeđo, klavir, sviranje pratitura

Odsjek za solo pjevanje

Predmeti: solfeđo, pjevanje, klavir.

Odsjek za klavir, udaraljke, harfu i srodne instrumente

Smjer klavir 

Predmeti: klavir, solfeđo, harmonijska analiza.


Smjer udaraljke

Predmeti: Udaraljke, solfeđo, harmonijska analiza.


Smjer harfa

Predmeti: instrument, solfeđo, harmonijska analiza   

Odsjek za duvačke instrumente i harmoniku 

Predmeti: instrument, solfeđo, harmonijska analiza

Odsjek za gudačke instrumente i gitaru 

Predmeti: instrument, solfeđo, harmonijska analiza.

Odsjek za muzikologiju

Predmeti: solfeđo, klavir i istorija muzike. 

Odsjek za muzičku teoriju i pedagogiju 

Predmeti: solfeđo, klavir i harmonija.


Za kandidate koji us završili drugu srednju školu relevantni predmeti za sve odsjeke su: maternji jezik, strani jezik i opća historija.

član 5.


Broj bodova iz čl. 3. i 4. utvrđuje se samo u slučaju da se na određeni  odsjek prijavilo više kandidata od odobrenog broja.

član 6.


Predmeti koji se polažu na kvalifikacionom ispitu utvrđeni su Pravilnikom o obimu i sadržaju kvalifikacionog ispita.
član 7.


Uspjeh na svakom predmetu kvalifikacionog ispita se ocjenjuje bodovima od 5 do 10, s tim što 5 bodova nije prolazno.


Kandidat koji, iz bilo kojeg predmeta, dobije 5 (bodova) nema uslove (bez obzira na ocjene iz drugih predmeta) za upis na Muzičku akademiju. Iz čega proizilazi da kandidat koji je dobio 5 (pet) bodova, na nekom predmetu, nema potrebu da izlazi na predmete koji slijede u toku kvalifikacionog ispita.


Maksimalan broj bodova po ovom osnovu iznosi 40.

član 8.
Za jedno od osvojenih mjesta na lokalnom (općinsko, gradsko) takmičenju učenika srednjih škola, dobija se slijedeći broj bodova:

· Za osvojeno prvo mjesto 2 boda;
· Za osvojeno drugo mjesto 1 bod;

· Za osnovjeno treće mjesto 0,5 bodova.

Za jedno od osvojenih mjesta na kantonalnom takmičenju učenika srednjih škola dobije se slijedeći broj bodova:

· za osvojeno prvo mjesto 3 boda,

· za osvojeno drugo mjesto 2 boda i

· za osvojeno treće mjesto 1 bod.

Za jedno od osvojenih mjesta na takmičenju učenika srednjih škola na novou Federacije BiH i BiH dobija se slijedeći broj bodova:

· za osvojeno prvo mjesto 4 boda

· za osvojeno drugo mjesto 3 boda i

· za osvojeno treće mjesto 2 boda.

Za jedno od osvojenih mjesta na međunarodnom takmičenju učenika srednjih škola dobije se broj bodova:

· za osvojeno prvo mjesto 5 bodova

· za osvojeno drugo mjesto 4 boda i

· za osvojeno treće mjesto 3 boda.

Ukupan broj bodova koje kandidat dobije po osnovu takmičenja iz ovog člana formira se na osnovu zbira bodova po svim rezultatima, s tim da se boduje samo takmičenje koja zvanično organizovana na nivou općine, grada, kantona, entiteta, Federacije BiH, BiH i to iz predmeta relevantnih za određeni odsjek.
Za kandidate iz država nastalih raspadom bivše SFRJ bodovanja za ostvarene rezultate na takmičenjima će se primjenjivati odredbe utvrđene u stavovima 1.2. i 3. ovog člana, uz primjenu principa ekvivalencije (lokalno= općiunsko, gradsko; kantonalno=županijsko/regionalno; (regije unutar države), entitetsko=pokrajnsko i ostalo; državno=državno. 


Relevantni predemti po odsjecima:

I   Odsjek – klavir

II  Odsjek – klavir 

III Odsjek – solo pjevanje

IV Odsjek za klavir, udaraljke, harfu – instrument

V   Odsjek – instrument

VI  Odsjek – instrument

VII Odsjek – klavir

VIII Odsjek – klavir

član 9.


Kandidat koji je nosilac posebnog priznanja "Učenik generacije", po ovom osnovu dobiva 10 bodova.

član 10.


Ukoliko dva ili više kandidata budu imali isti ukupan broj bodova, prednost za upis ima kandidat koji je ostvario veći broj bodova na kvalifikacionom ispitu.

Kada se na jedinstvenoj listi kandidata, koji se po osnovu kriterija za upis utvrđenih odlukom Vlade Kantona Sarajevo broj: 02-05-3236-5/08 od 07.02.2008. godine u predviđenoj kvoti upisa, nađe određeni broj kandidata iz država nastalih nakon raspada SFRJ, lista primljenih kandidata se proširuje za taj broj kandidatima državljanima BiH najviše 4% studenata u statusu za koji konkurišu (redovni, redovni samofinansirajući i vanredni), prema kriterijima utvrđenim konkurskom za upis studenata u akademski 2008/09 godinu.

Kada izračunati procenat broja studenata u odnosu na maksimalno utvrđenu kvotu kandidata iz država nastalih nakon raspada SFRJ, nije cijeli broj, u tom slučaju vrši se zaokruživanje procentualne vrijednosti u korist kandidata na slijedeći cijeli broj.

Ukoliko se na listi kandidata u kvoti do 4% nalazi više kandidata iz država nastalih nakon raspsada SFRJ koji ostvare isti broj bodova, primaju se svi kandidati u statusu za koji konkurišu, a lista se proširuje za taj broj kandidatima državljanima BiH.

član 11.


Za provođenje odluke Nastavno-umjetničko vijeće formira centralnu komisiju. 
Komisija je dužna da obezbjedi tajnost ispitnog materijala.


Nakon zbrajanja svih bodova, za svakog kandidata pojedinačno, po svim osnovama iz ove odluke, komisija sačinjava Prijedlog rang liste svih kandidata i dostavlja Vijeću koje je oglašava na oglasnoj ploči, u roku od 8 dana od dana održavanja kvalifikacionog ispita.

član 12.


Na objavljen Prijedlog rang liste kandidati mogu uložiti pismeni prigovor Nastavno-umjetničkom vijeću u roku od 3 dana od dana oglašavanja.


Nastavno-umjetničko vijeće je dužno u roku od 3 dana odlučiti o prigovoru i o tome obavjestiti kandidata.


Odluka Vijeća po prigovoru je konačna, kao i lista koje Vijeće objavljuje.

član 13.


Upis primljenih kandidata obavit će se u septembru 2008. godine.


Kandidati za upis podnose:

· upisni, semestralni list i ŠV obrazac,

· upisnicu-index

· podatke o zdravstvenom stanju – ljekarsko uvjerenje (izdaje je Zavod za zaštitu studenata Univerziteta u Sarajevu)

· dokaz o regulisanju obaveza troškova studiranja u skladu sa Zakonom i odgovarajućim Odlukama Vlade Kantona Sarajevo, odnosno Upravnog odbora Muzičke akademije u Sarajevu.

Član 14.


Po jednakim uslovima iz ovih Kriterija, prednost imaju:

· djeca boraca - branitelja BiH,

· djeca ratnih vojnih invalida,

· djeca šehida i poginulih i nestalih boraca - branitelja i umrlih ratnih vojnih invalida,

· djeca nosilaca najviših ratnih priznanja.

(čl.1., 2.,5. i 24. Zakon o dopunskim pravima boraca-branitelja Bosne i Hercegovine – prečišćeni tekst ("Sl. novine Kantona Sarajevo", broj 9/07))

Član 15.


Odluka stupa na snagu danom donošenja, a objavit će se na oglasnoj tabli Muzičke akademije u Sarajevu.

Član 16.


Donošenjem ove Odluke prestaje da važi Odluka broj: 02-1-314/7-07  od 30.05.2007. godine.
Dostavljeno:







       DEKAN


· Na oglasnu ploču,



red.prof. dr. Čavlović Ivan

· Nastavno-umjetničkom vijeću,

· Komisiji,

· Studentskoj službi,

· Arhivi.
